
Bæði á Hálsi, 
Hoyvík, 
Hjalla og í 
Havnardali 
er líka sum 
bygdur ein 
lutfalsliga 

nýggjur býur 
av ymiskum 
handils-, 
tænastu-og 
framleiðslu
fyritøkum

Vilmund Jacobsen

Tað er náttúrligt, at tær flestu 
størru vinnu- og tænastu
fyritøkurnar í Tórshavnar 

kommunu hava bygt sítt virksemi 
í útjaðaranum í høvuðsstaðnum – 
og ikki í miðbýnum í Havn. 

Í miðbýnum í Havn er plássið 
avmarkað, og hetta er vanligt í 
einum býi ella stórari bygd – antin 
tað er í Føroyum ella aðrastaðni.

Tíðin stendur ikki í stað, og sum 
árini ganga, og vinnuvirksemið 

veksur, verður farið út um mið
býarøkið og býin annars. Soleiðis 
hevur gongdin eisini verið í Tórs
havnar kommunu í nógv ár.  Men, 
tað eru ikki bara handils- og ídn
aðarøkini, sum verða løgd og 
skipað í útjaðaranum. 

Skal býurin veksa, noyðist 
hann at veksa í nýggjum byggi- og 
sethúsaøkjum, sum gjarna liggja 
uttan fyri miðstaðin. 

Hetta hava vit, sum árini eru 
liðin, ikki minst sæð í Tórshavnar 
kommunu, har ein øgilig set

húsabygging hevur verið Hoyvíks
haganum, á Norðrasta Horni og í 
nýggju íbúðarøkjunum á Argjum.

Ikki einsligt longur
Tað var eisini í sokallaða útjað
aranum í Havn, at nýggju handils- 
og ídnaðarøkini í sínari tíð vórðu 
løgd og skipað, eitt nú á Hálsi, 
Hoyvík, Hjalla og Havnardali.

Nógvar av hesum fyritøkum 
húsast í stórum bygningum, og 
tað hevði snøgt sagt ikki verið 
pláss fyri teimum í miðbýnum í 

Ikki einsligt longur í útjaðaranum í Havn


